Ձև N 3 


ԱՄՓՈՓԱԹԵՐԹ
ՌՈՅԱԼԹԻԻ Բ3 ԲԱԶԱՅԻ ՀԱՇՎԱՐԿՄԱՆ ՆՊԱՏԱԿՈՎ ՖԻՆԱՆՍԱԿԱՆ ԾԱԽՍԵՐԻ 
ՆՎԱԶԵՑՄԱՆ ԿԱՐԳԸ, ԴԵՊՔԵՐԸ ԵՎ ՉԱՓԵՐԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ 
ՈՐՈՇՄԱՆ ՆԱԽԱԳԾԻ


	1. ՀՀ տարածքային կառավարման և ենթակառուցվածքների նախարարություն
	03.10.2022թ.

	
	N ԳՍ/26.3/25781-2022

	Դիտողություններ և առաջարկություններ չկան:
	Ընդունվել է:

	2. ՀՀ կենտրոնական բանկ

	11.10.2022թ.

	
	N 15.1-07/0749-22

	Դիտողություններ և առաջարկություններ չկան:
	Ընդունվել է:

	3. ՀՀ պետական եկամուտների կոմիտե

	11.10.2022թ.

	
	 N 01/3-3/73049-2022

	1. Նախագծի հավելվածի 1-ին կետով սահմանված կարգավորումներից ստացվում է, որ հնարավոր են ռոյալթիի Բ3 բազայից ֆինանսական ծախսերի ոչ ամբողջական չափով նվազեցման դեպքեր, ուստի տարընթերցումներից խուսափելու նպատակով, գտնում ենք, որ նախագիծը ենթակա է խմբագրման:
	Ընդունվել է:
Նախագծի հավելվածում լրացվել է 2-րդ կետ՝ սահմանելով, որ նախագծի հավելվածի 1-ին կետին չհամապատասխանող ֆինանսական ծախսերը ռոյալթիի Բ3 բազայի հաշվարկման նպատակով հաշվի չեն առնվում:

	2. Նախագծի հավելվածի 1-ին կետի 1-ին ենթակետով սահմանված կարգավորմամբ ստացվում է, որ փոխատուն կարող է լինել ինչպես ֆիզիկական, այնպես էլ իրավաբանական անձ:
	Ընդունվել է:
Նախագծի 1-ին կետով սահմանվող հավելվածի 1-ին կետի 1-ին ենթակետի համաձայն՝ փոխատու կարող են լինել ինչպես ֆիզիկական անձինք, այնպես էլ իրավաբանական անձինք: Այստեղ կարևոր է այն, որ ռոյալթիի Բ3 բազայի հաշվարկման նպատակով ֆինանսական ծախսերի նվազեցման առումով փոխառուն համարվում է ցուցակված առաջարկվող ֆոնդային բորսաներից որևէ մեկում:

	3. Նախագծի հավելվածի 2-րդ կետն առաջարկվում է խմբագրել այնպես, որ ռոյալթիի Բ3 բազայից նվազեցման նպատակով հաշվի առնվեն այն ֆինանսական ծախսերը, որոնք կատարվել են փոխառուի կամ փոխատուի ցուցակված լինելու ժամանակահատվածում:
	Ընդունվել է:
Նախագծի հավելվածի նշյալ կետը վերախմբագրվել է:


	4. ՀՀ էկոնոմիկայի նախարարություն
	11.10.2022թ.

	4. 
	01/16046-2022

	1. Նախագծում հստակ ձևակերպված չէ, արդյո՞ք կազմակերպության պարտատոմսերի թողարկման դեպքում վերջիններս համարվում են ցուցակված և ռոյալթիի Բ3 բազայի հաշվարկման նպատակով ֆինանսական ծախսերը նվազեցվում են ամբողջությամբ, երբ փոխառությունը ներգրավվում է Օրենսգրքի 362-րդ հոդվածի համաձայն փոխկապակցված չհամարվող փոխատուից, եթե ոչ, ապա առաջարկում ենք ցանկով սահմանված բորսաներում ցուցակված պարտատոմսերի տոկոսագումարների գծով վճարները ևս համարել նվազեցվող:
	Ընդունվել է:
Նախագծով հաստատվող հավելվածի 1-ին կետում լրացվել է 4-րդ ենթակետ: 

	2. Նախագծում անհրաժեշտ է առավել մանրամասն նկարագրել նաև բաժնետոմսերի՝ ըստ տեսակների ցուցակման դեպքերը։ Օրինակ՝ արդյո՞ք ձայնի իրավունք տվող բաժնետոմսերի 10 տոկոսի ցուցակման դեպքում կազմակերպությունը համարվում է ցուցակված և ռոյալթիի Բ3 բազայի հաշվարկման նպատակով ֆինանսական ծախսերը նվազեցվում են ամբողջությամբ, երբ փոխառությունը ներգրավվում է Օրենսգրքի 362-րդ հոդվածի համաձայն փոխկապակցված չհամարվող փոխատուից։ Ըստ այդմ, առաջարկում ենք, որ նախագծի իմաստով ցուցակված համարվի այն ընկերությունը, որի կանոնադրական կապիտալի առնվազն 50 տոկոսը կազմող բաժնետոմսերը, ինչպես նաև ձայների առնվազն 50 տոկոսն ապահովող բաժնետոմսերը ցուցակված կլինեն ցանկով սահմանված բորսաներից առնվազն մեկում:
	Չի ընդունվել:
Ֆինանսական ծախսերը ռոյալթիի Բ3 բազայի հաշվարկման նպատակով հաշվի առնելու առումով, բաժնետոմսերի ցուցակած լինելու պահանջի սահմանումը նպատակ ունի ռոյալթիի հաշվարկման առումով հաշվի առնել միայն այն ֆինանսական ծախսերը, որոնց մասով առկա են թափանցիկության և հանրային վերահսկողության մեխանիզմներ և հետևաբար, այդ ծախսերի մասով չարաշահումների ռիսկերը նվազագույն մակարդակի են: Այս առումով, կարծում ենք, որ ցուցակած բաժնետոմսերի քանակային սահմանաչափի կիրառությունը իմաստ չի ունենա՝ հաշվի առնելով այն հանգամանքը, որ անկախ նրանից, թե բաժնետոմսերի որ մասն է ցուցակված, միևնույն է, բաժնետոմսեր ցուցակող կազմակերպությունը պարտավոր է լինելու ապահովել թափանցիկության և հանրային հաշվետվողականության գրեթե նույն պահանջները:

	5. ՀՀ արդարադատության նախարարություն
	11.11.2022թ.

	5. 
	//50213-2022

	1. «Հարկային օրենսգրքում լրացումներ և փոփոխություններ կատարելու մասին» 2022 թվականի հունիսի 15-ի ՀՕ-149-Ն օրենքի 3-րդ հոդվածով փոփոխվող ՀՀ հարկային օրենսգրքի (այսուհետ՝ Օրենսգիրք) 202-րդ հոդվածի 1-ին մասի 3-րդ կետով կառավարությանը տրված է ռոյալթիի Բ3 բազայի հաշվարկման նպատակով ֆինանսական ծախսերի ՖԾ նվազեցման կարգը, դեպքերը և չափերը սահմանելու լիազորություն, մինչդեռ հարկ է նշել, որ սույն Նախագծի բովանդակությամբ սահմանվում են միայն դեպքերը և չափը, ուստի հիմք ընդունելով վերոգրյալ խնդիրը՝ Նախագիծը անհրաժեշտ է խմբագրել:
	Չի ընդունվել։
Նախագծով հաստատվող հավելվածի 1-ին կետում սահմանված է, որ Ռոյալթիի Բ3 բազայի հաշվարկման նպատակով ֆինանսական ծախսերը հաշվի են առնվում Հարկային օրենսգրքի 6-րդ բաժնով սահմանված կարգով: Հետևաբար, նախագծով լրացուցիչ կարգ սահմանելու անհրաժեշտությունը բացակայում է:

	2. Նախագծի 1-ին կետում տրված օրենսգրքի լրիվ անվանումը անհրաժեշտ է համապատասխանեցնել «Նորմատիվ իրավական ակտերի մասին» օրենքի 18-րդ հոդվածի 5-րդ մասի պահանջներին, որոնց համաձայն՝ «Սահմանադրական օրենք չհանդիսացող օրենսգրքի լրիվ անվանումը հիշատակելիս հետևյալ հաջորդականությամբ ներառվում են օրենքի ընդունման տարին, ամիսը (տառերով), ամսաթիվը, օրենսգրքի վերնագիրը և «օրենսգիրք» բառը, եթե վերնագիրը չի ներառում այն: Սահմանադրական օրենք չհանդիսացող օրենսգրքի կրճատ անվանումը հիշատակելիս նշվում է օրենսգրքի վերնագիրը և «օրենսգիրք» բառը, եթե վերնագիրը չի ներառում այն», մասնավորապես՝ անհրաժեշտ է «Հարկային օրենսգիրք» բառերից առաջ ավելացնել «Հայաստանի Հանրապետության» բառերը:
	Ընդունվել է:
Նախագծում կատարվել են համապատասխան լրացումներ:

	Նախագծի հավելվածի 2-րդ կետի համաձայն՝ 
«Սույն հավելվածի 1-ին կետին չհամապատասխանող ֆինանսական ծախսերը ռոյալթիի Բ3 բազայի հաշվարկման նպատակով հաշվի չեն առնվում»:
Նախագծի 1-ին կետով սահմանվում են այն դեպքերը/պայմանները, որոնք հաշվի են առնվում Օրենսգրքի 6-րդ բաժնով սահմանված ֆինանսական ծախսերում, հետևաբար բոլոր այն դեպքերում, երբ չկան վերոնշյալ պայմանները՝ ֆինանսական ծախսերում դրանք հաշվի չեն առնվելու: Ուստի՝ բացակայում է Նախագծի հավելվածի 2-րդ կետում նշված իրավակարգավորման անհրաժեշտությունը: 
Բացի այդ, սույն կարգավորման պարագայում  խնդրահարույց է այն, որ նշվում է 1-ին կետին չհամապատասխանող ֆինանսական ծախսերը,  մինչդեռ ֆինանսական ծախսերը Օրենսգրքի 6-րդ բաժնով սահմանված կարգով են հաշվարկված, իսկ 1-ին կետով սահմանվում են այդ ֆինանսական ծախսերի հաշվարկման համար հաշվի առնվող հանգամանքները, հետևաբար հարկ է շեշտել, որ Օրենսգրքի 6-րդ բաժնով սահմանված կարգով հաշվարկված ֆինանսական ծախսերը Բ3-ի հաշվարկման նպատակով 1-ին կետով սահմանված դեպքերի բացակայության դեպքում, ըստ էության, հաշվի  չեն առնվում:
	Չի ընդունվել:
Նախագծի հավելվածի 2-րդ կետի կարգավորումը նախատեսվել է ՀՀ պետական եկամուտների կոմիտեի դիտարկման կապակցությամբ և նախատեսվել է ռոյալթիի Բ3 բազայից ֆինանսական ծախսերի ոչ ամբողջական չափով նվազեցման դեպքերի տարընթերցումները բացառելու նպատակով:
Միաժամանակ, Նախագծի հավելվածի 1-ին կետում նշված է, որ Հայաստանի Հանրապետության հարկային օրենսգրքի 6-րդ բաժնով սահմանված կարգով հաշվարկված ֆինանսական ծախսերն են հաշվի առնվում Ռոյալթիի Բ3 բազայի հաշվարկման նպատակով: Իսկ Նախագծի հավելվածի 2-րդ կետով հղում է տրվել նախագծի հավելվածի 1-ին կետին:

	6. ՀՀ տարածքային կառավարման և ենթակառուցվածքների նախարարություն
	27.06.2024թ.

	
	N ԳՍ/26.1/20733-2024

	Նախագծի վերաբերյալ ՀՀ տարածքային կառավարման և ենթակառուցվածքների նախարարությունը դիտողություններ և առաջարկություններ չունի։
Միաժամանակ տեղեկացնում ենք, որ հիմնավորման նախագծի 6-րդ կետում հաշվարկներ նշված չեն, ինչպես նաև բացակայում է տեղեկություն այն մասին, թե ինչ ազդեցություն կարող է ունենալ պետական բյուջեի մուտքի վրա։
	Չի ընդունվել:
ՀՀ կառավարության 2021 թվականի փետրվարի 25-ի թիվ 252-Լ որոշման 1-ին կետով հաստատված՝ Կառավարության աշխատակարգի 20-րդ կետի 2-րդ ենթակետի համաձայն՝ նախագծերը ներկայացվում են Վարչապետի աշխատակազմ ուղեկցող գրությամբ և նախագծի փաթեթով, որում ներառվում են նախագծի ընդունման մանրամասն հիմնավորումը (հիմնավորման մեջ ներառելով նաև տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին:
Տվյալ դեպքում Նախագծի հիմնավորումների 6-րդ կետում նշվել է, որ նախագծի ընդունմամբ պետական բյուջեի եկամուտների էական նվազեցում կամ ծախսերի ավելացում տեղի չի ունենա և թվային հաշվարկներ ներկայացնելու անհրաժեշտությունը նույնպես բացակայում է:

	7. ՀՀ պետական եկամուտների կոմիտե
	27.06.2024թ.

	
	 N 01/3-3/40249-2024

	1. ՀՀ հարկային օրենսգրքի 202-րդ հոդվածի 1-ին մասի 3-րդ կետի համաձայն՝ Բ3 բազայի հաշվարկման բանաձևում ՖԾ-ն օրենսգրքի 6-րդ բաժնով սահմանված կարգով հաշվարկված ֆինանսական ծախսերն են, որոնք Բ3-ի հաշվարկման նպատակով հաշվի են առնվում Կառավարության սահմանած կարգով, դեպքերում և չափերով, ինչը նշանակում է, որ Կառավարության որոշմամբ ֆինանսական ծախսերի նվազեցման կարգ, դեպքեր և չափ սահմանված չլինելու դեպքում դրանք բանաձևում չպետք է հաշվի առնվեն։ Նախագծով նախատեսվում է, որ որոշումն ուժի մեջ է մտնելու պաշտոնական հրապարակմանը հաջորդող օրվանից և տարածվելու է 2024 թվականի հունվարի 1-ից հետո ծագած հարաբերությունների վրա։ Հաշվի առնելով այն հանգամանքը, որ օրենսգրքով սահմանված կարգավորումները գործում են 2023 թվականի հունվարի 1-ից՝ առաջարկում ենք նախագծի 2-րդ կետով նախատեսել, որ որոշումն ուժի մեջ է մտնելու պաշտոնական հրապարակմանը հաջորդող օրվանից և տարածվելու է «Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» ՀՕ-149-Ն օրենքի ուժի մեջ մտնելուց հետո ծագած հարաբերությունների վրա։ Ընդ որում, առաջարկում ենք նաև հիմնավորման մեջ անդրադարձ կատարել այն հանգամանքին, որ նախագծով առաջարկվող կարգավորումները խստացնող դրույթներ չեն պարունակում, քանի որ մինչև դրանց ընդունումը ֆինանսական ծախսերը ենթակա չէին նվազեցման:
	Ընդունվել է:
Նախագծով սահմանվել է, որ որոշումն ուժի մեջ է մտնում պաշտոնական հրապարակմանը հաջորդող օրվանից և կիրառվում է 2023 թվականի հաշվետու տարվա և հետագա հաշվետու տարիների համար ռոյալթիի Բ3  բազայի հաշվարկման նպատակով:
Նախագծի հիմնավորումը նույնպես լրամշակվել է:

	2. Հավելվածում առաջարկում ենք «2022» թիվը փոխարինել «2024» թվով:
	Ընդունվել է:
Հավելվածում «2022» թիվը փոխարինվել է «2024» թվով:

	3. Հավելվածի 1-ին կետում առաջարկում ենք հստակեցնել և (կամ) սահմանել, թե արդյոք բանկերից և (կամ) վարկային կազմակերպություններից ներգրավված վարկերի տոկոսների մասով ծախսերը ենթակա են ռոյալթիի Բ3 բազայի հաշվարկման նպատակով նվազեցման, թե ոչ: Խնդիրը կայանում է նրանում, որ նախագծով ֆինանսական ծախսերի նվազուցումները կախված են «փոխառու» կամ «փոխատու» կազմակերպության բաժնետոմսերի համապատասխան ֆոնդային բորսաներում ցուցակված լինելու հանգամանքից, մինչդեռ ՀՀ քաղաքացիական օրենսգրքի համաձայն «վարկատու» և «փոխատու» հասկացությունները նույնական չեն:
	Ընդունվել է:
Նախագծի հավելվածում կատարվել են համապատասխան լրացումներ:

	4. Հավելվածի 1-ին կետի վերաբերյալ հայտնում ենք, որ «Նորմատիվ իրավական ակտերի մասին» ՀՀ օրենքի համաձայն` եթե նորմատիվ իրավական ակտում նշված նորմի կիրառումը պայմանավորված է առանձնացված կետերով բաժանված պայմաններով, և այդ կետերն իրարից առանձնացված չեն ստորակետով կամ «և» կամ «ու» կամ «կամ» շաղկապով, ապա այդ նորմի կիրառման համար բավարար է պայմաններից առնվազն մեկի առկայությունը, եթե այլ բան չի բխում տվյալ նորմի բովանդակությունից: Տվյալ դեպքում, նախագծի հավելվածի 1-ին կետի ենթակետերը առանձնացված են ստորակետերով, ուստի հետագա տարընթերցումներից խուսափելու նպատակով առաջարկում ենք կատարել համապատասխան փոփոխություններ` ստորակետերը փոխարինել միջակետերով, որպեսզի նորմի կիրառման համար գործի պայմաններից առնվազն մեկի առկայությունը:
	Ընդունվել է:
Հավելվածի 1-ին կետի ենթակետերի նախադասությունների վերջում ստորակետերը փոխարինվել են միջակետերով:

	5. Հավելվածի 1-ին և 2-րդ կետերով նախատեսված կարգավորումներից հստակ չէ, որ հավելվածի 1-ին կետով չթվարկված ֆինանսական ծախսերը ենթակա չեն նվազեցման ռոյալթիի Բ3 բազան հաշվարկելիս:
	Չի ընդունվել:
Հավելվածի 2-րդ կետում հստակ նշված է, որ հավելվածի 1-ին կետին չհամապատասխանող ֆինանսական ծախսերը ռոյալթիի Բ3 բազայի հաշվարկման նպատակով հաշվի չեն առնվում:

	6. Հավելվածի 3-րդ կետում «Սույն հավելվածով նախատեսված դեպքերում Բ3-ի հաշվարկման նպատակով» բառերը առաջարկում ենք փոխարինել «Սույն հավելվածի 1-ին կետի 1-2-րդ ենթակետերով նախատեսված դեպքերում ռոյալթիի Բ3 բազայի հաշվարկման» բառերով:
	Ընդունվել է:
Հավելվածի 3-րդ կետում «Սույն հավելվածով նախատեսված դեպքերում Բ3-ի» բառերը փոխարինվել են «Սույն հավելվածի 1-ին կետի 1-2-րդ ենթակետերով նախատեսված դեպքերում ռոյալթիի Բ3 բազայի» բառերով:

	7. Հավելվածը առաջարկում ենք լրացնել հետևյալ բովանդակությամբ 4-րդ և 5-րդ կետերով.
4. Սույն հավելվածի 1-ին կետով սահմանված ռոյալթիի Բ3 բազայի հաշվարկման նպատակով ֆինանսական ծախսերի մեծությունը որոշելիս հաշվի են առնվում Օրենսգրքի 114-րդ հոդվածով սահմանված սահմանափակումները։
5. Սույն հավելվածի 1-ին կետին համապատասխանող ֆինանսական ծախսերը ռոյալթիի Բ3 բազայի հաշվարկման նպատակով նվազեցվում են Օրենսգրքի 121-րդ հոդվածի 7-րդ մասով սահմանված կարգով:»:
	Չի ընդունվել:
Նախագծով հաստատվող հավելվածի 1-ին կետում արդեն իսկ հղում է կատարվել Հարկային օրենսգրքի 6-րդ բաժնին, իսկ առաջարկությամբ ներկայացված հոդվածները ներառված են նույն՝ 6-րդ բաժնում:


	8. ՀՀ արդարադատության նախարարություն
	28.06.2024թ.

	
	//25679-2024

	Դիտողություններ և առաջարկություններ չկան:
	Ընդունվել է:

	9. ՀՀ էկոնոմիկայի նախարարություն
	01.07.2024թ.

	6. 
	01/12976-2024

	1. Հայտնում ենք, որ «Ռոյալթիի Բ3 բազայի հաշվարկման նպատակով ֆինանսական ծախսերի նվազեցման կարգը, դեպքերը և չափերը սահմանելու մասին» որոշմամբ սահմանված ցուցակման պահանջը չպետք է տարածվի ռեզիդենտ կազմակերպությունների վրա, միաժամանակ անհրաժեշտ է հստակեցնել «ամբողջական» եզրույթը։

	Չի ընդունվել:
Նախագծի հավելվածով սահմանված է ցուցակման երկու դեպք, մասնավորապես՝
1) Փոխառու (վարկառու, լիզինգառու) ռոյալթի վճարողի բաժնետոմսերի ցուցակված լինելը,
2) Փոխատու (վարկատու, լիզինգատու) կազմակերպության բաժնետոմսերի ցուցակված լինելը:
Այսինքն, սահմանվել է ցուցակման պահանջ հանքարդյունաբերող կազմակերպության կամ այն կազմակերպության համար, որը կտրամադրի փոխառությունը (վարկը, լիզինգը): Ընդ որում, բաժնետոմսերի ցուցակած լինելու պահանջի սահմանումը նպատակ ունի ապահովել թափանցիկության և հանրային վերահսկողության մեխանիզմներ:
Հետևաբար, պարզ չէ թե ինչու, օրինակ, հանքարդյունաբերող կազմակերպության բաժնետոմսերը չպետք է ցուցակված լինեն որևէ ֆոնդային բորսայում և թափանցիկության և հանրային վերահսկողության մեխանիզմներ չպետք է լինեն: Այսինքն, առաջարկության հիմնավորվածությունը և նպատակադրումը անհասկանալի է:
Ինչ վերաբերում է «ամբողջական» եզրույթը հստակեցնելուն, ապա նախագծում այդպիսի եզրույթ չկա, այլ նշված է որ ֆինանսական ծախսերը հաշվի են առնվում ամբողջությամբ, եթե առկա են նախագծի հավելվածով սահմանված դեպքերը:

	2. Նախարարությունը կարևորում է նախագծի վերաբերյալ մասնավոր հատվածի կարծիքը և քննարկման փուլում ներգրավվածությունը:
	Ընդունվել է:
Նախագիծը նախքան Կառավարության աշատակազմ ներկայացվելը կարծիքի էր ներկայացվել Հայաստանի հանքագործների և մետալուրգների միություն, կազմակերպվել էր քննարկում միության ներկայացուցիչների հետ ՀՀ ֆինանսների նախարարությունում, ինչպես նաև նախագիծը տեղադրվել է իրավական ակտերի նախագծերի հրապարակման միասնական կայքում: Ընդ որում, նախագծի լրամշակված տարբերակը կրկին ներկայացվել է միության քննարկմանը:

	5. ՀՀ կենտրոնական բանկ

	08.07.2024թ.

	
	N 15.4-07/445-24

	Դիտողություններ և առաջարկություններ չկան:
	Ընդունվել է ի գիտություն:

	6. Հայաստանի հանքագործների և մետալուրգների միություն 
	16.08.2024թ.

	
	N 7

	Դիտողություններ և առաջարկություններ չկան:
	Ընդունվել է ի գիտություն:



